
Ahellil 139
N umeqran n imeddahen. Ahellil n Dawed.
A Yellu etfurred-ay u tessned-ay.
Tessned ald ad qgimey u ald ad beddey.
Si lebged tettadfed axemmem inu.
Ald ad ugirey u ald ad ttsey, tetgussid-ay.
yer-k lexber s ibriden inu gag.
Xatrac, zzat wara ay-d-yerg wawal seg imi, cek a Yellu,
tezrid gag ah ad iniy.
Thecred-ay-d s deffer u s zzat, jemla.
U yizag ufus nn-ek fella.
Tmussni aya nn-ek tetheyyar nezzeh, ur nedjimey a' tettfey;
tuli fella labas di legla.
Bac ad baggdey f rruh nn-ek mani ad egniy,
u seg udem n-ek, mani tarewla.
Ma uliy yer ujenna acek-afey din.
Ma tekkiy di lemgam n inemmitta, ha cek-aydin din.
Ma ttfey afriwen n tfukt si lefjer,
u ad yliy id-s yadi si lebher.
Din gana, fus nn-ek a' y-issgur.
U fus n-ek afusi a' y-ittef.
Ma nniy : a' y-jellent tallasin,
si tallast ay-d-innden, ad ddurint tfawatin.
Embesseh itteywil fella-k lak d wallas,
id yetbegges am wass ; am tallasin am tfawatin.
D cek ay-ixelgen ammek lliy,
dug ferrug n yemma cek ay-imeslen.
A' cek-hemdey f lefrist inu i tigid tessebhar,
lexdami nn-ek theyyarent, u tanefsit inu tezra.
Lefrist inu zzat-k ur twaffer.
Sima twaxelqey di temzirt n sserr,
dug ferrug n tmurt tfessled-ay.

U ne¢ d idammen dug geddis n yemma, tittawin nn-ek zrint-ay.

Zzat wal ad ibda wass amezwaru,

ussan n tmeddurt inu gag di zzmam nn-ek hurid-hen.

Axemmem nn-ek a Sid-i Rebbi yer-i igezz, fell-a yemyer !

Ma hesbey-t, a' t-afey f thebba n rrmel igerrem kter.
Ttakiy, ttafey iman inu id-ek dima.

A Rebbi lukan yir a' tenyed tarwa n cerr !

Yya yessazalen idammen ad baggden fella.
Ttutlayen fella-k u nessben,

tjallan, s yism n Rebbi tkellahen,

d nehni i k-illan d isdawen !

Mammek a Yellu, ur nekkrey ca yya cek-inekkren,

u mammek ur tgiffiy ca yya yellan fella-k tnekkaren ?
Hih, d ankar i hen-nekkrey

wellan-ay d isdawen.

Furr-ay a Rebbi, essen ul inu.
Huzz-ay, essen axemmem inu !
Ma lliy f webrid i fuhen,
esqgur-ay f ebrid i ddumen !



